
Caru paesanu 

Seus cuncordendi po si torrai a atobiai un’àtera borta in bidda su 14 de Austu po sa “Festa 
cun is disterraus”.  

Is editzionis de is annus passaus ant donau arrisurtaus deaberus losingheris, po custu fintzas e 
ocannu s’acumpagiat su prexu chi arrechedit po torrai a organizai s’atóbiu po pòdiri sighiri a si 
contai a pari su sentidu de èssiri scalebranesus in su mundu. 
S’abbrítiu chi est nàsciu cun su scopu de aguantai strantaxa sa chistioni apitzus de is isperas de 
svilupu de sa bidda e de apoderai un’arrexonu e una cumcàmbia fitiana cun is disterraus 
scalebranesus est istétia unu de is acuntéssius culturalis prus de valori fatus aintru de ocannu 
in bidda nostra, cun momentus de fieresa po is chi si funt afrimaus siat in su traballu siat in sa 
vida sociali.  
Cuàturu annus a imoi, cun custu spèddiu Pepi Carta at bòfiu donai un’ impunnada a sa “Festa 
cun is disterraus”. 
S’Aministratzioni Comunali, cuntenta de sustènniri cust’initziativa imparis a su sòtziu de sa festa 
manna de mesu austu e a su presidenti Marcu Lai, cuncordat sa de cuàturu editzionis de sa: 
 

“Festa cun is disterraus” 
 

Su 14 de Austu 2009 s’abetaus a totus: 

A is sesi de merì  in s’aposentu de su Consillu Comunali de su municipiu nou po: 
- Is saludus de su Sindigu;  
- S’atòbiu cun is disterraus, realidadi de su disterru; 
- Concondriu de sa “Festa cun is disterraus” de su 2010; 
- Presentada de su terzu cuncursu litterariu in lingua sarda “Poetendi e Conntendi – Scalepranu in   

poesia”. 
 
A  is seti e mesu de merì in pratza Franciscàngiulu Sedda po: 
- Premiatzioni e  arriconoscimentus a disterraus e personalidadis de sa cultura chi ant fatu onori cun   

su nomini intzoru a Scalepranu; 
- Cumbidu de s’Amministrazioni Comunali; 
- A sighiri cantus e ballus po tutus. 
 
 T’imprassu cun afetu e cun s’abetu de si torrai a biri totus impari in Scalepranu. 
 
        Su Sìndigu  

                                       Bissenti Demontis 
 

 


